
Soweto ndi ḽokhishi khulwanesa Afrika 
Tshipembe. I ngei ḓoroboni ya Johannesburg. 
Soweto ndi ḽokhishi khulwanesa Afrika 
Tshipembe. I ngei ḓoroboni ya Johannesburg. 
Vhathu vha u fhira miḽioni vha vhidza Soweto 
uri ndi haya havhouri ndi haya havho.

Ndi fhethu ho pfumaho ḓivhazwakale nahone 
hu ḓivhesiwaho.

Vhathu vha Soweto vho thusa vhukuma u 
lwela mbofholowo.

Soweto i dovha ya vha haya ha 
muphuresidennde Vho Nelson Rolihlahla 
Mandela na mufumakadzi wavho Vho 
Nomzamo Mandela. Vhana vhavho vho hulela 
kha haya uhu.

Muṱa wa ha Mandela wo ṋetshedza uhu 
haya uri hu vhe muziamu. Iyi nnḓu i na 
zwihumbudzo zwa u bva musi Vho Mandela 
vha tshi kha ḓi dzula khayo.

Uyu muziamu u ḓivhesiwa nga 
vhaendelamashango. U ngei Soweto, kha 
tshiṱaraṱa tshi no ḓivhesiwa tsha Vilakazi. Itshi 
tshiṱaraṱa ndi tshone tshi tshoṱhe ḽifhasini tshi 
re na nnḓu dze dza vha dzi dza vhathu vho 
wanaho Pfufho ya Malamba a Mulalo.

Mubishopho muhulwane, Vho Desmond Tutu, 
ndi muthu wa vhuvhili wa Tshiṱaraṱa tsha 
Vilakazi we a fhiwa iyi pfufho.

Vhathu vha dzulaho Soweto vha bva u mona 
na Afrika Tshipembe nahone vha amba 
nyambo dzo fhambanaho.

Zwigidi zwa vhaendelamashango vha bvaho 
u mona na ḽifhasi vha dalela Soweto ṅwaha 
muṅwe na muṅwe.

Vha ḓiphiṋa nga u endela mimuziamu na 
dziṅwe senthara dza ḓivhazwakale na 
mvelele. Hu dovha ha vha na zwigwada zwa 
u imba na u tshina zwo itelwaho u mvumvusa 
vhaendelamashango, u mona na Tshiṱaraṱa 
tsha Vilakazi.

Soweto ndi haya ha dziṅwe kiḽabu khulwanesa 
Afrika Tshipembe. Kaizer Chiefs na Orlando 
Pirates ndi thimu dzi re na vhatikedzi vhanzhi. 
Idzi thimu dzi ḓivhiwa u mona na Afrika uri dzi 
tamba bola ya maimo.

Hu na zwithu zwinzhi zwo iteaho Soweto 
zwine zwa humbudza vhathu nga ha 
ḓivhazwakale ya Afrika Tshipembe. Kha 
vhanzhi, Soweto i ṋetshedza fulufhelo ḽa 
shango ḽo bvelelaho ngauri vhathu vhayo vho 
vha vha tshi shumisana u i fhaṱa. 

